
Teitl: FFRAMWAITH RHEOLI PERFFORMIAD (PMF) AR GYFER YR NHS YNG 

Pwrpas 

1. Hysbysu’r Pwyllgor am ddiwygiadau i’r Fframwaith Rheoli Perfformiad (PMF) drafft ar gyfer NHS 
Cymru yn dilyn ymgynghoriad. 

Crynodeb 

2. Mae’r papur yn nodi: 

●     cefndir y PMF; 
●     datblygiadau hyd yma; 
●     crynodeb o ymatebion i’r gweithdai ymgynghori a gynhaliwyd yn ystod Tachwedd a Rhagfyr 

1999; a 
●     chynigion ar gyfer y testun drafft terfynol a chasgliad o Ddangosyddion Perfformiad 

Cenedlaethol (NPIs). 

Amseriad 

3. Disgwylir i’r PMF gael ei gyhoeddi yn gynnar ym mis Mawrth er mwyn ei roi ar waith o 1 Ebrill 2000. 

Cefndir 

4. Yn ‘Rhoi Cleifion yn Gyntaf’ nodwyd bod angen cyflwyno fframwaith newydd ar gyfer asesu a rheoli 
perfformiad yr NHS yng Nghymru. Byddai hynny’n adlewyrchu’r hyn sy’n cael ei wneud mewn 
gwledydd eraill, ond gan ymgorffori blaenoriaethau Cymru. Bwriedir i’r PMF sefydlu’r mecanweithiau 
ar gyfer mesur cynnydd yn erbyn y nodau a’r blaenoriaethau ar gyfer gwella iechyd a lleihau 
anghydraddoldeb, fel y’u nodir yn ‘Rhoi Cleifion yn Gyntaf’ a ‘Gwell Iechyd - Gwell Cymru’, ac mae’n 
cyflwyno casgliad o amcanion allweddol: 

●     sicrhau bod llai o wahaniaethau o ran iechyd a mynd i’r afael ag anghydraddoldebau iechyd; 
●     gwella iechyd ac ansawdd gwasanaethau gofal iechyd; 
●     sicrhau mwy o effeithiolrwydd; 
●     datblygu ffyrdd newydd o gydweithio; a 
●     delio â gwahaniaethau o ran perfformiad ar draws sefydliadau’r NHS. 



5. Mae’r gwerthoedd canolog, a nodwyd yn ‘Rhoi Cleifion yn Gyntaf’ ac a atgyfnerthwyd yn ‘Gwell 
Iechyd – Gwell Cymru’ (sef tegwch, effeithiolrwydd, effeithlonrwydd, bod yn ymatebol, integreiddio, 
bod yn atebol ac yn hyblyg yn ogystal â hybu annibyniaeth), yn darparu’r cyd-destun ar gyfer asesu a 
rheoli perfformiad holl wasanaethau’r NHS yng Nghymru. Maent yn rhoi sail i’r camau a nodwyd yn 
Rhaglenni Gwella Iechyd yr Awdurdodau Lleol (HIPs) ac i weithgareddau Grwpiau ac 
Ymddiriedolaethau Iechyd Lleol, i symbylu ffordd newydd o gynnal yr arolwg blynyddol o Awdurdodau 
Iechyd ac i ddarparu fframwaith ar gyfer rhaglenni traws-bynciol. 

6. Mae ‘Rhoi Cleifion yn Gyntaf’, a’r camau sy’n deillio o’r ddogfen honno, yn sefydlu trefniadau 
newydd o ran atebolrwydd. Mae’r rhain yn canolbwyntio ar HIPs ond bydd angen iddynt hefyd lynu 
wrth flaenoriaethau "Gwell Cymru", Dangosyddion Perfformiad, y Siarter NHS a Gofal Cymdeithasol 
newydd, y Targedau Gwella Iechyd, Blaenoriaethau ar y cyd rhwng y Gwasanaethau Iechyd a’r 
Gwasanaethau Cymdeithasol a dulliau allweddol o fesur perfformiad. Law yn llaw â hyn, bydd angen 
trefniant newydd er mwyn sicrhau bod Awdurdodau Iechyd yn atebol fel asiantaethau’r Cynulliad. Ceir 
cytundeb cyffredinol mai’r HIP a’r blaenoriaethau/amcanion/targedau sydd wedi’u gosod yn 
genedlaethol gan y Cynulliad ar gyfer yr NHS a ddylai fod yn sail i’r rhaglen hon. Ceir cytundeb hefyd 
bod angen i’r PMF fod yn seiliedig ar y data sydd wedi’i gasglu’n barod, cyn belled â bo hynny’n 
ymarferol, ac y dylid ond cyflwyno dangosyddion newydd pan ellir sicrhau gwybodaeth gadarn wrth 
ymgynghori â chyrff perthnasol eraill. 

7. Bwriedir i’r PMF adlewyrchu blaenoriaethau’r Cynulliad. Ni all gynrychioli popeth, ond mae’n ceisio 
cynnwys pob un o’r gwerthoedd a sefydlwyd yn ‘Rhoi Cleifion yn Gyntaf’, ymrwymiadau ‘Gwell 
Cymru’, egwyddorion a gwerthoedd y Pwyllgor, y pwyslais ar hybu annibyniaeth a dulliau i fesur 
effeithiolrwydd y sefydliad. 

8. Ymgais gyntaf i lunio PMF yw’r ddogfen bresennol ac mae’n cynnwys testun esboniadol a 
chasgliad ategol o Ddangosyddion Perfformiad Cenedlaethol (NPIs), sy’n adlewyrchu profiadau 
cleifion, o atal afiechyd hyd at ddiagnosis, triniaeth a gofal parhaus. Bydd y PMF yn newid gydag 
amser wrth i ffynonellau data wella, wrth i amcanion gael eu cyflawni ac wrth i flaenoriaethau newydd 
gael eu sefydlu. Maes o law, hefyd, bydd angen sefydlu dangosyddion perfformiad ar lefel yr 
Ymddiriedolaethau. 

Datblygiadau hyd yma 

9. Mae’r PMF drafft a’r casgliad o NPIs drafft yn gynnyrch ymgynghoriad eang ag NHS Cymru, 
Llywodraeth Leol, y Sector Gwirfoddol, Cynghorau Iechyd Cymuned a grwpiau sy’n cynrychioli cleifion 
( Dogfen 1 ). 

10. Ar ôl cyfarfod â chynrychiolwyr o’r Awdurdodau a’r Ymddiriedolaethau Iechyd, cynhaliwyd cyfres o 
weithdai ym mhob ardal Awdurdod Iechyd yn ystod Tachwedd a Rhagfyr 1999. Bu’r gweithdai hyn yn 
fodd i hwyluso trafodaethau ehangach ar y PMF â sefydliadau sy’n bartneriaid ac mae’r sylwadau a 
dderbyniwyd wedi helpu i ddiwygio’r PMF. 

Ymatebion i destun y Fframwaith Rheoli Perfformiad drafft a chasgliad o Ddangosyddion 
Perfformiad Cenedlaethol 



11. Ar y cyfan, yr oedd pawb yr ymgynghorwyd â hwy yn cytuno â’r PMF; yn enwedig y cyfle y mae’n 
ei gynnig i gymryd golwg mwy cynhwysfawr ar berfformiad yr NHS. Ymhlith pethau eraill, nodwyd bod 
angen i NPIs yn y dyfodol: 

●     sicrhau bod cleifion, gofalwyr a’r cyhoedd yn cael eu cynnwys yn y gwaith o gynllunio a darparu 
gwasanaethau gofal iechyd; 

●     lledaenu gwybodaeth am berfformiad mewn ffordd sy’n ystyrlon i gleifion a’r cyhoedd; a 
●     chydnabod cyfraniad sefydliadau yn y Sector Gwirfoddol sy’n cael eu hariannu gan 

Awdurdodau Iechyd. 

12. Materion i’r HIPs, y Siarter NHS a Gofal Cymdeithasol arfaethedig, wrth iddi ddatblygu, ac i 
ddatblygiadau tebyg mewn Llywodraeth Leol fydd y rhain. 

13. Bu swyddogion hefyd yn cyfarfod ar wahân â chynrychiolydd o’r Comisiwn Cydraddoldeb Hiliol a 
chyflwynwyd y sylwadau canlynol ganddo: 

●     bod angen i ddata perfformiad roi sylw i faterion sy’n ymwneud â lleiafrifoedd ethnig, yn ogystal; 
a 

●     dylid datblygu dangosyddion cydraddoldeb iechyd arbennig sy’n adlewyrchu problemau 
lleiafrifoedd ethnig. 

Ymdrinnir â’r rhain gan y Gweithgor Fframwaith Perfformiad ( Performance Framework Working 
Group – PFWG ) a arfaethir ym mharagraff 18. 

14. Ceir crynodeb o’r prif ymatebion a dderbyniwyd yn Dogfen 2. 

Dangosyddion Perfformiad Cenedlaethol 

15. Nid yw’n fwriad i’r NPIs ymdrin â phob agwedd ar weithgarwch yr NHS ond bwriedir iddynt 
danlinellu meysydd ar gyfer ymchwiliad pellach. Cydnabyddir nad yw nifer o’r dangosyddion yn y 
casgliad presennol o NPIs yn ddelfrydol, am y defnyddir, mewn rhai achosion, ddulliau mesur 
prosesau yn lle gwybodaeth nad yw eto ar gael am ganlyniadau, effeithiolrwydd ac ansawdd. 

16. Y bwriad yw ymestyn a gwella amrediad ac ansawdd y dangosyddion dros gyfnod o amser er 
mwyn darparu dulliau mesur perfformiad mwy soffistigedig. Caiff y gwaith hwn ei gefnogi gan ofynion 
‘Gwell Gwybodaeth – Gwell Iechyd’ sy’n nodi’r datblygiadau allweddol sydd eu hangen i wella 
ansawdd data, i rannu gwybodaeth ac i sicrhau ei bod yn haws cael gafael ar wybodaeth o fewn NHS 
Cymru. 

17. Yr oedd y broses ymgynghori yn tanlinellu’r ffaith bod cytundeb cyffredinol ynghylch yr angen i 
gyflwyno dangosyddion cadarn ar gyfer Gofal Sylfaenol, gwasanaethau Iechyd Cymunedol a 
Meddyliol, a chynigir y dylid ymdrin â’r mater hwn mor gynnar â phosibl wrth ddatblygu’r casgliad o 
NPIs. 

18. Rhoddwyd ystyriaeth ofalus i’r sylwadau a dderbyniwyd a, lle bu hynny’n bosibl, gwnaed 



newidiadau perthnasol i’r casgliad o NPIs; er enghraifft mae grp newydd o ddangosyddion ar gyfer 
prescripsiynau wedi’u cynnwys er mwyn gwneud yn sir bod data digonol yn cael ei ddarparu i fesur pa 
mor briodol, effeithiol ac effeithlon y mae rhagnodi. Darparwyd y dangosyddion newydd ar ôl trafod ag 
aelodau Grp Rhagnodi Cymru Gyfan. 

19. Ar hyn o bryd, ni ellir cynnwys nifer o’r materion eraill a godwyd, o ystyried yr angen i ddatblygu 
dangosyddion priodol a chytuno ar y llif data perthnasol. Mae’r rhain yn cynnwys dangosyddion ar 
lefel Ymddiriedolaethau a dangosyddion i gynnwys meysydd fel camddefnyddio sylweddau, hybu 
iechyd, adnoddau dynol, Fframweithiau Gwasanaeth Cenedlaethol, Rheoli Clinigol, bodlonrwydd 
cleifion ac ansawdd data. Bydd y maes datblygiad hwn yn flaenoriaeth ar gyfer y PFWG arfaethedig. 

Y camau nesaf 

20. O ystyried y sylwadau hyn, cynigir y dylai’r Cynulliad sefydlu PFWG, gyda sawl asiantaeth yn 
aelod ohono a chan gynnwys cynrychiolaeth o’r gymuned glinigol. Bydd y PFWG yn arwain y gwaith o 
ddatblygu’r PMF a’r casgliad o ddangosyddion perfformiad, a bydd hyn yn gysylltiedig â datblygu 
HIPs. Bydd Awdurdodau Iechyd, Ymddiriedolaethau a Gofal Sylfaenol yn parhau i chwarae rhan 
ganolog yn y broses iteraidd hon, gan gydnabod anghenion sefydliadau’r NHS o ran datblygiad wrth 
iddynt geisio ymateb yn effeithiol i ofynion y PMF. 

Themâu Trawsbynciol 

21. Wrth ddatblygu’r casgliad o NPIs yn y dyfodol, bydd angen ymdrin yn llawnach â’r tir cyffredin o 
ran perfformiad rhwng gwasanaethau iechyd a gwasanaethau cymdeithasol, yn ogystal â’r persbectif 
ehangach sy’n cynnwys tlodi, tai, addysg etc. 

22. Er mwyn adolygu cynnydd o ran materion anghydraddoldeb iechyd, bydd angen cael gwybodaeth 
gadarn a dibynadwy, yn enwedig am y gwasanaethau sydd ar gael ar gyfer grwpiau lleiafrifol ethnig, 
yr anabl etc. 

Cydymffurfio 

23. Mae Deddf Gwasanaeth Iechyd Cenedlaethol 1977 yn darparu ar gyfer amrediad eang o bwerau 
i’r Ysgrifennydd Gwladol ddarparu gwasanaethau; i ddatganoli cyfrifoldeb am gyflawni rhai 
swyddogaethau i Awdurdodau Iechyd. Mae Deddf Gwasanaeth Iechyd Cenedlaethol a Gofal 
Cymunedol 1990 yn darparu ar gyfer sefydlu Ymddiriedolaethau’r NHS. Trosglwyddwyd 
swyddogaethau’r Ysgrifennydd Gwladol i’r Cynulliad yn sgil y Gorchymyn Trosglwyddo 
Swyddogaethau. 

24. Mae Deddf Iechyd 1999 yn cyflwyno mesur statudol newydd a fydd yn sail i’r HIPs yn adran 28. 
Fe’i cychwynnwyd yng Nghymru ar 1 Tachwedd 1999 gan Orchymyn Deddf Iechyd 1999 (Rhif 
Cychwyn 1) (Cymru) 1999. Nid oes unrhyw faterion rheoleidd-dra a phriodoldeb. Mae’r 
swyddogaethau yn y Ddeddf Iechyd wedi’u dirprwyo i Ysgrifennydd y Cynulliad dros Iechyd a 
Gwasanaethau Cymdeithasol. 



Goblygiadau Ariannol 

25. Tua £4,000 yw cost cyhoeddi’r ddogfen PMF a thelir amdani o gyllideb yr Adran Rheoli 
Perfformiad ar gyfer 1999-2000. Ymgynghorwyd â’r adran Cynllunio Cyllid ac adran Rheoli Cyllid yr 
NHS ynghylch y cyflwyniad hwn ac maent yn fodlon â’r agweddau ariannol. 

Camau i’r Pwyllgor Pwnc eu cymryd 

26. Gofynnir i’r Pwyllgor nodi’r PMF diwygiedig, sy’n adlewyrchu’r ymatebion a dderbyniwyd gan NHS 
Cymru a’r sefydliadau sy’n bartneriaid iddo, ynghyd â’r bwriad i’w gyhoeddi’n gynnar er mwyn 
cynorthwyo’r gwaith o Ebrill 2000. Gofynnir i’r Pwyllgor nodi hefyd y rhaglen barhaus o ran datblygu 
NPIs newydd a gwella’r rhai presennol. 

27. Gwahoddir Aelodau’r Cynulliad i gyflwyno’u sylwadau hwy eu hunain neu rai eu plaid ar y PMF a’r 
casgliad o NPIs i mi y tu allan i’r Pwyllgor. 

  

Jane Hutt 

Ysgrifennydd y Cynulliad dros Iechyd a Gwasanaethau Cymdeithasol 

